
ஸ்ரீ கர்ப்ப ரட ஷ்ாம்பிகை துணை

பக்தர்கள் அனைவருக்கும் அன்பான வணக்கங்கள்.

தங்கள் கைகளில் தவழும் இந்த, ‘மக்கட் செல்வ மாலை’ என்ற 
புத்தகம் சுமார் நூறு ஆண்டுகளுக்கு முன்பே வெளியானது. 
இதனை இயற்றியவர் யார் என்பது தெரியாது. அவ்வளவு 
பழமையானது. 

ஆனால் இதனை திரு. ராமசாமி புலவர் என்பவர், 1962-
இல் பதிப்பித்துள்ளார். அதற்கு முன்பே, சுமார் நாற்பது 
ஆண்டுகளுக்கு முன், இந்த புத்தகம் தன் கையில் இருந்ததாக 
முன்னுரையில் குறிப்பிட்டுள்ளார். 

அபூர்வ சக்திகளை உள்ளடக்கியது இந்த நூல். அனைத்துமே 
மந்திர ச�ொற்களாக விளங்குகிறது.

அன்னையை நாடி, தங்கள் மனக்குறையை ப�ோக்கிக் க�ொள்ள 
வரும் பக்தர்களுக்காக, குறிப்பாக மகப்பேறு வேண்டி 
வருபவர்களின் நலன் கருதி, இந்த ‘மக்கட் செல்வ மாலை’-யை 
சமர்ப்பிக்கிற�ோம். இது தவிர, ‘செல்வத்தின் திறவுக�ோல்’ என்னும் 

தலைப்பில், ‘விநாயக கவசம், சிவ கவசம், சக்தி கவசம், 
இலக்குமி த�ோத்திரம், சகலகலாவல்லி மாலை என்னும் 
சரசுவதி த�ோத்திரம்’ ஆகிய ஐந்து கவசங்களையும், மக்கட் 
செல்வ மாலை-யுடன் சேர்த்து - பதவுரை, ப�ொழிப்புரை, 
கருத்துரை, விரிவுரையுடன் தனிநூலாக உள்ளது. 

இதை மக்கள் கைங்கரியமாக செய்கிற�ோம். 

இப்புத்தகம் வேண்டுவ�ோர், கீழ்கண்ட கைபேசி எண்-இல் 
த�ொடர்பு க�ொள்ளவும். க�ொரியர் சார்ஜ் [தபால் செலவு] 
மட்டும் அனுப்பி வைத்தால், புத்தகம் தங்கள் இல்லம் 
தேடி வரும். 

மேலும் தங்கள் பகுதில் உள்ள திருக்கோவிலுக்குத் 
தேவையான ஸ்தல விருக்ஷங்கள், இருபத்தியேழு 
நட்சத்திரங்களுக்கான விருக்ஷங்களையும் ஒரு தெய்வீக 
மற்றும் இயற்கை சேவையாக செய்து வருகிற�ோம். 

இந்த மக்கட் செல்வ மாலையை அன்புடனும், பக்தியுடனும் 
ஓதி, அன்னை கர்ப்ப ரட ஷ்ாம்பிகை அருள�ோடு, மக்கட் 
செல்வத்தோடு சகல நலன்களும் பெற்று ந�ோய் ந�ொடி 
இல்லாது நீடூழி வாழ பிரார்த்திக்கிற�ோம்.

அன்புடன்,
கி. வேணுக�ோபால் 

+91 94434 86117

[மக்கள் பேறு அற்றவனாகிய விசுவானரன் என்பவன் மக்கள் 
பேற்றை விரும்பி சிவபெருமான் மீது இப்பாடல்களைப் 
பாடினான். சிவபெருமான் விசுவானரனுக்குக் காட்சி அளித்து 
மக்கள் பேற்றை வழங்கி அருளியத�ோடு இப்பாடல்கள் 
எட்டையும் பாடுவ�ோர் மக்கள் பேற்றை அடைவார்கள் 
இப்பாடல்களை அன்பின�ோடு பாடி இறைவனைப் ப�ோற்றக் 
கடவர்.]

(படிப்பதற்கு எளிய தமிழில் பதம் பிரிக்கப்பட்ட செய்யுள்)

அருவுருவாய் ஏகமாய் குணம் குறிகள் 
எவையும் இன்றி அசலம் ஆகி
நிர்மலமாய் எவ்வுயிர்க்கும் உயிராக்கிச்
சுடர் ஒளியாய் நித்தம் ஆகி
கருத்தரிய ஆனந்தக் கடலாகி
மெய்ஞ ஞ்ானக் கனியாய் நின்ற 
வரத நினது அடிக்கமலம் 
மனத்து இருத்தி க�ொழுமலர் தூய் 
வழுத்தல் செய்வாம் (1)

இலகு ஒளிய கதிர் ஒன்று 
ஆயிரம் புனல் பெய்
குடங்கள் த�ோறும் இயைந்து நாளும் 
அலகில் பல உருவாகித் த�ோன்றுதல் ப�ோல் 
சராசரங்கள் அனைத்தும் ஆகி 
உலகம் முழுவதற்கும் ஒரு தனிக் கடவுள் 
ஆகி உலகளந்த மாலும் 
மலர் அயனும் அறியாது நின்ற 
நின்றன் சேவடிகள் வணங்குவாமே (2)
 
கானல் இடைத்து தெள் நீரும் 
கயிற்றினில் வாள் அரவும் அலை கடலில் பட்ட 
கூன் முதுகு இப்பியில் த�ோன்றும் 
வெள்ளியும் அம் முதல் உண்மை குறிக்கில் தீரும் 
ஆனவை ப�ோல் நினை அறியில் 
த�ோன்றும் சகம் அனைத்தும் 
நில்லாது அழியும் ஆற்றால்
தேன் அவிழ் பூங் கடுக்கை அணி செல்வ 
நின் அரை தாழ் கழற்றாள் 
சென்னி சேர்ப்பாம் (3)

நீரின் இடைத் தண்மையும் செந் நெருப்பினிடை 
வெம்மையும் வெண்ணிலவுத் திங்கள் 
சேர் தரு தட்பமும் இலகு செஞ் ஞாயிறு 

அழற்சியும் தீம் பாலில் நெய்யும் 
ஈர் மலரின் நறுமணமும் 
என்னலாய் உலகம் எல்லாம் இருக்கும் எந்தை 
வார் கழற் சேவடிக் கமலம் நறுவ�ொழுகு 
மலர் தூவி வணங்கல் செய்வாம் (4)

ந�ோக்கின்றிக் கண்டு நனி கையினில் 
க�ொடுத்து மறை நுவல்வ தாய
நாக்கின்றி அறுசுவையும் இனிது உணர்த்தும் 
காலின்றி நடத்தல் செய்தும் 
மூக்கின்றி மணம் கவர்ந்தும் செவி இன்றி 
கேட்டு மறை முதல்வர் யார்க்கும் 
வாக்கன்றி மனத்தினுக்கும் எட்டா நின் 
தாமரைத் தாள் வணங்கல் செய்வாம் (5)
 
வண்டுழாய் பசுந் தெரியல் மாயவனும் 
நான் முகனும் வான் உள�ோரும் 
அண்டர் நாயகனும் மறை முனிவர்களும் 
அறிவரிதாய் அன்பு முற்றும் 
த�ொண்டர் ஆனவர்க்கு எளிதாய் 
த�ோன்று தனி சுடர்க் க�ொழுந்தே 
சுருதி என்னும் பண்டை நூன் முடிவில் 
உறை பராபர நின் அடிக்கமலம் 
பணிதல் செய்வாம் (6)



88

மக்கட் செல்வ மாலை

குலம் குடி க�ோத்திரம் இன்றி 
பிறப்பு இறப்பு பெயர் வண்ணம் குணமும் இன்றி 
இளங்கொளிய வெறு வெளியாய்
இருந்து நெடு நீர் உலகம் யாவும் வேட்ட
நலங் க�ொள் ப�ொருள் அனைத்தினையும் 
நல்குதலால் நளிர் மதி செஞ் செடைய�ோய் 
மற்றுன் ப�ொலன் கழல் தாமரை
எம் புன் தலையின் மிசை சூட்டிப் ப�ோற்று வேமால் (7)

முதியவன் நீ காளையும் நீ முதுக் குறைவில் 
பாலனும் நீ முளரி வாட்டும் மதி புரையும்
வாள் முகத்து மலை மடந்தை 
க�ொழுநனும் நீ வான�ோர் ப�ோற்றும் 
கதழெரிகால் மூவிலை வேல் கங்காள 
நாதனும் நீ ஆதலால் உன் ப�ொதியவிழ் 
தாமரை அனைய பூங்கழல்கள் 
எஞ ஞ்ான்றும் ப�ோற்றல் செய்வாம் (8)

என்றனைய துதி கூறி இறைஞ்சுதலும் 
ஆங்கவனை எழுக என்னா 
நன்று துதி மகிழ்ந்தனன் நீ விழைந்தன
நல்குவன் விரைவில் நவிறி என்ன 
மன்ற உயிர்க்கு உயிராய வரத
நினைக்க அறிவரிதாய் 
மற்றொன்று உண்டோ?
புன் த�ொழிலேன் தனைக் கேட்டது 
என்னை என மறை முதல்வன் 
புகல்வன் மாத�ோ (9)

மின் ப�ோலும் நுடங்கி இடை நின் 
மனைக் கிழத்தி அவள் வயிற்றில் 
விண்ணோர் ப�ோற்ற 
என்போலும் ஒரு புதல்வன் 

கிரகபதி எனும் பெயரில் இயைவன்
அன்பன் உன்போல் யார் இத் துதி 
பேர் உவகை புரி அட்டகம் ஈது உலகில் 
நாளும் அன்போடு துதித்து இறைஞ்சில்
வந்தியரும் அரு மகப் பேறு அடைவர் மாத�ோ (10)

சுபம்

